
таърихнома 
Дар мақола муҳимтарин сарчашмаҳои адабиву таърихӣ ва илмӣ барои омӯзиши дақиқи 

тарҷумаи ҳоли шоиру орифи қарни XIV- XV Қосим Анвор (1356–1433) аввал дастабандӣ гашта, 
дар алоҳидагӣ мавриди муаррифӣ қарор гирифта, маълумоту асноди шарҳиҳолии онҳо аз рӯйи 

сабқати замон ба таҳқиқи автобиографӣ кашида шудаанд. Таҳлили маводи сарчашмаҳо, хусусан 
тазкираҳо собит менамояд, ки бештари маълумоти онҳо дар мавриди солу макони таваллуд, 
сафарҳо ва асноди боқимондаи шарҳиҳолии шоир такрор ва гоҳе ихтилофноканд. Бо вуҷуди ин ҳам, 
бар асоси иттилои сарчашмаҳо ва муқоисаи илмии онҳо аз нав навиштани тарҷумаи ҳоли нисбатан 
дақиқи шоир имкон дорад. 

Ключевые слова: Косим Анвор, биография, источниковедения, аннтология, написание 
анталогии, истори 

В статье рассматриваются важнейшие литературные, исторические и научные источники для 
детального изучения биографии персидско-таджикского поэта и мистика XIV-XV веков Косима 
Анвора (1356–1433).Эти источники сгруппированы автором и представлены отдельно, а их 
описательные данные и материалы в хронологическом порядке подвергались биографическому 
исследованию.Анализ источников, особенно антологий(тезкире), показывает, что большая часть 
их информации о дате и месте рождения, путешествиях и прочей сведении биографии поэта 
повторяется и иногда противоречит. Однако можно сделать вывод, что на основе сведений 
источников и их научного сопоставления можно переписать более точную биографию поэта. 

 

Key words: Kosim Anvor, biography, source study, anthology, writing an anthology, history 

The article dwells on the most important literary, historical and scientific sources for a detailed study of 

the biography of the Persian-Tajik poet and mystic of the XIV-XV centuries Kosim Anvor (1356-1433). These 

sources are grouped by the author and presented separately, and their descriptive data and materials in 

chronological order were subjected to An analysis of sources, especially anthologies (nameskire), shows that 

most of their information about the date and place of birth, travels and other information about the poet's 

biography is repeated and sometimes contradicts. However, we can conclude that on the basis of information 

from sources and their scientific comparison, it is possible to rewrite a more accurate biography of the poet. 
 

 Омўзиши њаматарафаи масъалањои тарљумаињолї ва осори адабии пурраву мукаммал 
омўхтанашудаи шоирони классик њамон ваќт муяссар мешавад, ки муњаќќиќ ба муњимтарин 
сарчашмањои адабиву таърихї дастрасї доштаву онњоро бо маводи илмии муосир мавриди 
муќоиса ќарор дода, дар охир ба натиљањои илмии даќиќу амиќ бирасад. 
Дар ин маќола кўшиш ба харљ рафтааст то ба зиндагиномаи шоири ориф Ќосими Анвор, ки 
охирњои ќарнњои XIV-XV зиставу эљод кардааст, бо такя ба маълумоти сарчашмањои адабиву 
таърихї ва маќолоту пажўњишоти муњаќќиќони муосир нигоњи тозаи илмї андохта шавад.  
То он љое, ки љустуљўњо нишон дод, дар Тољикистон омўзиши пурраву даќиќи рўзгору осори ин 
шоир нахуст аз намунаи назми форсу тољик – «Гулшани адаб [4, с.83-93] ва маќолаи кўтоњи 

донишномавии С. Воњидов [7, с.314] оѓоз шудааст.  

Дар даврони Истиќлолият адабиётшинос Ш.Тољибоев дар пешгуфторе, ки бар «Анис-ул-
орифин»-и Ќосими Анвор навиштааст, доир ба зиндагї ва осори шоир маълумоти нисбатан 
муфассали илмї додааст. Чанд намунаи аз рубоиёти шоир дар «Баёзи рўбої» [2, с.78-81] низ 

дарљ шудаанд. 
Ба љуз навиштањои илмии мазкур ва нашри осор дар бораи тарљумаи њоли Ќосими Анвор ва 

меросии адабии вай дар адабиётшиносии ватанї тадќиќоти алоњидае сурат нагирифтааст.  
 Сарчашмањои дарбаргирандаи ному осори Ќосим Анворро аз рўи муњтаво ва маќсади таълиф 
ба адабї, адабї-ирфонї, таърихї ва илмї људо кардан мумкин аст. 

I. Сарчашмањои адабї, адабї-ирфонї, таърихї. Ин сарчашмащоро метавон ба се даста ҷудо 

намуд:  
1. Сарчашмањои адабї. Ин ќисм фарогири чунин асарњост: «Тазкират-уш-шуаро»-и 

Давлатшоҳи Самарќандї, «Латоифнома»-и Султонмуҳаммад Фахрии Ҳиравї, тарљумаи 
«Маљолис-ун-нафоис»-и Алишер Навої, «Ҳафт иќлим»-и Амин Аҳмади Розї, «Тазкираи 
Ҳусайнї»-и Мирҳусайни Дўст «Оташкада»-и Лутфалибеки Озар, «Риёз-ус-сайёҳат»-и 
Зайнулобуддин Искандар Тамкини Шарвонї, «Натоиљ-ул-афкор»-и Муҳаммад Ќудратуллоҳи 
Гупомуї, «Шамъи анљуман»-и Саидмуҳаммади Сиддиќ, «Тароиќ-ул-ҳаќоиќ»-и Мирзомаъсум 
Маъсумалї ибни Раҳматуллоҳи Неъматуллоҳи Шерозї, «Тазкират-уш-шуаро»-и Муҳаммад 
Абдулѓанихони Ѓанї ва «Тазкираи шуарои Озарбойљон».  

2. Сарчашмањои адабї-ирфонї. Ба ин бахш «Нафаҳот-ул-унс»-и Абдурраҳмони Љомї, 
«Силсилат-ул-орифин»-и Бурњонуддин ибни Муњаммадризои Самарќандї, «Суллам-ус-
самовот»-и Шайх Абулќосим ибни Абўҳомид, «Равзат-ус-суфия»-и Мирзобек ибни Ҳасани 
Ҳусайнї, «Сафинат-ул-авлиё»-и Дорошукўҳи Ќодирї – писари Шоҳиљаҳон, «Силсилат-ун-
насаби суфия»-и Шайх Ҳусайн ибни Шайх Абдол Пирзодаи Зоҳидї, «Риёз-ул-орифин»-и 
Ризоќулихон Ҳидоят, «Хазинат-ул-асфиё»-и Муфтї Ѓуломсарвари Лоҳурї шомил мешаванд. 

3. Сарчашмањои таърихї. Ба ин ќисмат китоби «Матлаъ-ус-саъдайн ва маљмаъ-ул-баҳрайн»-
и таърихнигор Камолуддин Абдурраззоќи Самарќандї, «Аҳсан-ут-таворих»-и Ҳасанбеки 
Ромлу, «Хулосат-ут-таворих»-и Ќозї Аҳмад ибни Шарофуддин Ҳусайнї ва «Ҳабиб-ус-сияр»-и 
Ѓиёсуддин ибни Ҳумомуддини Ҳиравї маъруф ба Хондамир дохил мешаванд. 
II.Сарчашмањои илмї. Ба ин ќисм «Фарњанги суханварон», «Таърихи адабиёти Эрон»-и Эдуард 
Браун (ба форсї тарљумаи В.Ф. Бучнер дар «Доирату-л-маорифи ислом»), «Донишмандони 
Озарбойљон»-и Муҳаммадалии Тарбият, «Луѓатнома»-и Алиакбари Дењхудо, «Таърихи адабиёт 
дар Эрон»-и Забењуллоњ Сафо, пешгуфтори Саид Нафисї бар «Куллиёт»-и Ќосими Анвор, 
«Асарофаринон»-и Њусайн Муњаддисзода ворид мешаванд.  

Бар асоси сарчашмањои муаррифишуда њаллу фасли масъалањои зиндагиномаи шоир – номи 
пурра, санаи таваллуд, зодгоњ, сафарњо, гароиш ба тариќат, иртибот бо њамзамононаш, 
шогирдон ва мактаби илмї, шуњрати шоир, вафоти Ќосими Анвор омили муњими самаранокии 
илмии зиндагиноманависї ба њисоб меравад.  

 Ному насаби пурраи шоир дар сарчашмањо гуногун ба ќайд омадаааст. Камолуддин 
Абдурраззоќ ва Давлатшоњи Самарќандї шоирро «Саййид Ќосим» [10, с.114; 12, с.326] ва 

Абдуррањмони Љомї «Амир Саид Ќосими Табрезї» муаррифї кардаанд. Бештари сарчашмањо 

гунаи ихтисории ному насаби шоир – «Саййид Ќосим»-ро [19, с.689; 6, с.182; 8, с.236] ба кор 

бурдаанд. Ба номи шоир «Мир»-ро низ илова намудаанд [6, с.184].  
Ризоќулихони Њидоят ному насаб ва тахаллуси нисбатан пурраи шоирро ба ин тартиб 

овардааст: «Ќосими Табрезї, нуввираллоњу руњуњу, номи шарифи он љаноб Саййид Муинуддин 
Алї аз шайхи худ «Ќосиму-л-анвор» лаќаб ёфта ва дар ашъораш «Ќосимї» тахаллус фармуд 
[17, с.323]. Аз ин маълумот бармеояд, ки исми пурраи шоир «Саййид Муинуддин Алї 

мутахаллис ба Ќосим ё Ќосимї» буда аст. 
Дар баробари сарчашмањои мазкур барои муаррифии шоир бењтарин сарчашма «асноди 

худи адиб ба њисоб меравад» [15, с.4]. Тибќи таъкиди худи шоир дар муќаддимаи мансури 

маснавии «Анис-ул-орифин» ному насаби пуррааш – Алї ибни Носир ибни Њорун ибни 
Абилќосим ал-Њусайнї ат-Табрезї ал-машњур ба Ќосимї буда, Алї номи аслиаш ва Ќосимї 
тахаллуси ў будааст. Ва баъдан ба сари номи шоир Мир ва Саййидро илова намудаанд, ки ин 
андешаро муњаќќиќ Ш. Тољибоев чунин таъкид намудааст: «Дар баъзе маъхазњо номашро ба 
лаќабаш якљо оварда, Муинуддин Алї гуфтаанд ва дар садри он «Саййид»-ро илова намудаанд. 
Илњоќи барчаспи «Саййид» гувоњ бар он аст, ки аз авлоди паёмбари акрам (с) ва мењтари 
тариќат будааст» [15, с.4].  

Таърихи таваллуди шоир. Аз баррасии сарчашмањои адабї маълум гардид, ки Давлатшоњи 
Самарќандї бори аввал аз соли таваллуди шоир иттиллоъ додааст. Вай дар «Тазкирату-ш-
шуаро» соли таваллуди шоирро 755/1354 донистааст. Ризоќулихони Њидоят ин санаро нахуст 
дар «Риёз-ул-орифин» ва сипас дар «Маљмаъ-ул-фусањо» 757/1356 овардааст [17, с.27]. 
Сарчашмањои дигар, ки баъд аз асарњои зикргардида таълиф шудаанд, асосан андешаи 
Ризоќулихони Њидоятро санад ќарор додаанд. 

Мурур ба сарчашмањои илмї нишон дод, муњаќќиќони муосир љонибдори санади 
Ризоќулихони Њидоятанд. Аз љумла, Саид Нафисї низ ин андешаро таъкид намуда, бар он 
назар аст, ки шоир наздик ба навад сол умр дидааст [9,с.63]. Саид Нафисї аввалин 

иттилоъдињандаи соли таваллуди шоирро Ризоќулихони Њидоят медонад, на Давлатшоњи 
Самарќандї.  

Шояд аз тарафи муаллифи «Тазкират-уш-шуаро» сањењ оварда нашудани таърихи таваллуди 
шоир сабаби худдории Саид Нафисї аз зикри номи ў шуда бошад. Пас маълум мешавад, ки 
Ќосими Анвор ба соли 757/1356 таваллуд шудааст [3, с.627; 5, с.17322; 9, с.62; 1, с.322; 15, с. 4]. 
Макони таваллуди шоир низ бањсбарангез аст, зеро дар ин бобат сарчашмањо ба се даста људо 
мешаванд. Баъзе макони таваллуди шоирро Сурхоби Табрез медонанд: «Асли њазрати 
сиёдатмаоби маорифдастгоњї аз Озарбойљон аст ва маншаъу мавлиди муборакаш вилояти 
Сурхоби Табрез аст» [12, с.544]. Гурўњи дувум, ки асосианд, Сароби Табрез [6, с.183; 5, с.17322; 

10, с.62; 1, с.322; 15, с.4] медонанд. Сарчашмањои дигар бо такя ба табрезиасл буданаш танњо аз 

Табрез ва дар баъзе маврид Табрези Озарбойљон таъкид кардаанд. «Асли он сиёдатмаоб аз 

Озарбойљон аст, мавлид ва маншаъ Табрез [10, с.308]. Абдуррањмони Љомї низ Ќосими 

Анворро Табрезї зикр намудааст: «Амир Саййид Ќосими Табрезї ќаддассаллоҳ сирру дар 

авоили иродат ба – Шайх Садруддини Ардабилї, раҳматуллоҳи доштааст [19, с.689]. Баъдан 

сарчашмањои дигар ин санаро тасдиќ кардаанд.  
Муаллифони сарчашмањо дар баъзе маврид бидуни номи Табрез танњо бо зикри Озарбойљон 

аз макони таваллуди шоир ёдовар мешаванд: «Мањрами равзаи асрор, Шоњ Ќосими Анвор - 
дурри дарёи њаќиќат ва сайёњи водии тариќат буд. Аслаш аз Озарбойљон аст, баъд аз такмили 
хеш, майли Њирот фармуд ва аксар аз ашрофи он љо муриду мутафиќи ў гаштанд [11, с.51; 10, 

с.427].  
Сафарњои шоир басо тўлонї буда њар сарчашмае дар худ як ё ду сафари ўро ба ин ё он шањре 

зикр намудаанд. Нахустин сарчашмаи зиндагиномаи шоир баъд аз осораш ин – «Матлаъ-ус-
саъдайн ва маљмаъ-ул-баҳрайн»-и Камолиддин Абдурраззоќи Самарќандист, ки менигорад: «Ба 
сабаби ин ки Бойсанѓур Мирзо нисбати Саид Ќосим эҳтиром дошт, ҳукми ихрољи ўро фармуд 
ва љаноби Саид ба љониби Самарќанд азимат намуданд шаммаеро аз шикоёти ин ҳикоят ба 
нозукадої мефармояд, матлааш ин аст:  

Эй ошиќон, эй ошиќон, ҳангоми он шуд к-аз љаҳон, 

Мурѓи дилам тайрон кунад болои ҳафтум осмон. 
Ва дар тахаллус мегўяд: 

Ќосим, сухан кўтоҳ кун, бархезу азми роҳ кун, 

Шаккар бари тўтї фикан, мурдор пеши каргасон» [12, с.114-115]. 
Дар «Тазкитар-уш-шуаро»-и Давлатшоҳи Самарќандї чанд мавриди сафари шоир зикр 

гардидааст. Нахуст сафари шоир ба Самарќанд ва баъд аз он ба шањрњои дигар пасињам оварда 
шудааст, ки рабт ба андешаи Абдураззоќи Самарќандї дорад: «Амир Саййид Ќосим шоњзодаро 
тањсин фармуд ва дуо кард, филњол улоѓ њозир кард ва акобир имдод намуданд ва ба тарафи 

Балх ва Самарќанд равона шуд» [10, с.321]. 
Њамчунин дар идома аз сафарњояш ба дигар шањрњо ёдовар мешавад: «Шайх азимати Гелон 

намуда ва муддате дар он диёр ба сар бурда ва ташнагони бодияи талабро ба зулоли ирфон 
сероб месохт, то сити фазилат ва овозаи камоли ў ба атрофу акнофи олам расид, ќасди Хуросон 

кард ва дар Нишопур якчанде сокин шуд» [10, с.323-324]. 
Дар «Сафинат-ул-авлиё» Дорушукўњ Ќодирї аз сафари шоир ба Анпура ёдовар мешавад «ва 

дар навоњии Анпура њазрати Хоља Бањоуддини Наќшбандро диданд ва ба эшон суњбат доштан» 

[6, с.308].  
Бино ба таъкиди Мударриси Табрезї Ќосими Анвор «чањор маротиба пиёда ба Њаљ рафт ва 

дар ду маротибаи он пои барањна буд ва гўянд (вал уњдату алайњим) дар сисолагї бад-ў ифозаи 
илм шуда, чунончи худаш гўяд: 

Марои илми азал дар сина доданд, 
Аљаб илме, вале дарсе надоданд. 

Маро сисола њоле гашт маълум, 

Ки шайхи чилларо дар сї надоданд» [14, с.602]. 
Пас маълум мегардад, ки шоир ба ин шањрњо сафар кардааст. Њирот, Самарќанд, Балх, 

Гелон, Нишопур, Анпура, инчунин дар аснои сафари њаљ аз шањрњои дигар низ дидан кардааст.  
Бояд ёдовар шуд, ки шоир дар баробари ин сафарњо ба њар шањру навоњї бо бузургони он 
сарзамин суњбат намуда, ба шогирдиашон нишаста ва дар баъзе маврид аз файзи дониши худ 
сокинони онро бањравар намудааст. Дар мисоли сафари шоир ба шањри Самарќанд: «Чун 
Њазрат ба Самарќанд даромад, чунон иттифоќ афтод, ки аз назди ќалъа мегузашт ва дохили 
ќалъа шуд ва бо Шоњзода (Улуѓбек И.С.) суњбат дошт ва ў ба он њазрат алоќаи хуб дошт» [17, 

с.602].  
Шоир бо машоихи замони худ хуб муносибат дошт ва ин нуктаро Љомї чунин таъкид 

кардааст: «Дар авоили иродат ба – Шайх Садруддини Ардабилї, раҳматуллоҳи доштааст ва 
баъд аз он ба суҳбати Шайх Садруддин Алии Яманї, ки вай аз асҳоби Авҳадуддини Кирмонї 
буда, ќаддассаллоҳу руҳуҳумо, расида ва нисбати иродати вайро ба хатти баъзе муътаќидони 
вай дидам. Дар он љо Шайх Садруддини Алии Яманї мазкур буд, на Шайх Садруддини 
Ардабилї ва чунин истимоъ афтода, ки хидмати Саййид, ќуддисса сирруҳ, Шайх Садруддин 

Алии Яманиро меписандида» [19, с.689]. Аз гуфтаи Љомї маълум мегардад, ки Ќосими Анвор 

нахуст шогирди Садруддини Ардабилї буда, пас аз он муриди Садруддин Алии Яманї 
шудааст.  

Инчунин бо суњбати Шайх Зайнуддин Хофї, Бањоуддини Наќшбанд ва Шоњ Неъматуллоњи 
Валии Моњонї низ расидааст. Дар иродатмандиаш бо бузургони он рўзгор дар Латоифнома 
чунин омадааст «ба суњбати Шайх Зайниддини Хофї рафт ва чанд муддат бо ў буд [18, с.183]. 
Илмњои замонашро аз ин бузургон омўхта ва ба тарбияи муридон низ пардохтааст.  

Дар баробари сафарњо ва такмили донишу љањонбинї шоир ба шуњрат расида, ки дар ин 
маврид суханони Давлатшоњи Самарќандї ба ёд мерасад: «Дурри дарёи њаќиќат ва сайёњ ба 
водии тариќат буда. Шоњбози ќазои лоњут ва орифи олами мулку малакут аст. Хотири файёзи ў 
мифтоњи кунузи њаќоиќ аст ва каломи муъљазбаёну муътабари ў ганљи румузу даќоиќ [10, с.324]. 
Љои дигар мегўяд «ба иљозати њазрати Шайх (Садруддини Ардабилї – И.С.) азимати Гелон 
намуда ва муддате дар он диёр ба сар бурда ва ташнагони бодияи талабро ба зулоли ирфон 
сероб месохт, то сити фазилат ва овозаи камоли ў ба атрофу акнофи олам расид, ќасди Хуросон 
кард ва дар Нишопур якчанде сокин шуд. Уламои зоњирии Хуросон ба эътирози њазрати 
Саййид бархостанд» [10, с.323-324]. Ба андешаи Давлатшоњ яке аз сабабњои аз як шањр ба шањри 

дигар рафтани шоир гўё аз њасодати њосидон бошад. Вале далели дигар ин аст, ки аслан машоих 
аз як шањр ба шањри дигар мерафтанд ва ин гуна сафар ба расмият даромада буд.  

Дар ситоиши шоир дар «Латоифнома»-и Султон Муњаммад Фањрии Њиравї – тарљумаи 
«Маљолис-ун-нафоис»-и Алишери Навої, дар биҳишти аввали омадааст: «Аълам ва аќдам ва 
афзалу акмали эшон, амиру сарњалќаи дарвешон солики атвору кошифи асрор, зубдаи ол, 
сайиди аброр, Амир Ќосими Анвор аст. Ва пояи ќадри ў баландтар аст ва шоири дуни ќадари 
оли ўст. Лекин чун дар боби назму њаќоиќу кашфу асрор ва даќоиќ ќудрати тамом ва ќуввати 
беанљом дошт. Лољарам дар ин мухтасар номи шарифи ў аввал мазкур гашт, шояд, ки ба 
баракати исми шарифи ў ин тарљума машњур гардад ва маќбули назари кимёиасари ањли назар 
шавад» [18, с.182]. 

Ин шуњрат боис шуда, ки Ќосим муридони зиёд пайдо намояд. Зеро ба ин нукта 
Абдуррањмони Љомї ишора кардааст. «Аҳли рўзгор дар ќабул ва инкори вай ду фирќаанд ва аз 
вай ду асар мондааст. Якум девони ашъори муштамил бар ҳаќоиќ ва асрори вай, ки анвори 
кашфу ирфон ва осори завќу виљдон аз он зоҳир аст. Дигар љамоате, ки худро мансуб ба вай 

медонанд» [19, с.690]. Пас аз он ки чанде дар Гелон иќомат намуд ба Хуросон рафт ва дар 

Њирот сокин шуд ва он дар замони султон Темур ва фарзандаш Шохрух аст. Дар он љо муридон 
ва шогирдони бисёр аз атроф ба назди вай љамъ омаданд ва ба ќадре дорои нуфуз ва азамат 
гардид, ки шоњро тањти шиори худ ќарор дод [18, с.183]. 

Муридони ва пайравони Ќосими Анвор. Дар «Латоифнома» як ќисми масъалаи 
баррасишаванда пайравии Ќосими Анвор ба дигарон бошад, ќисми дигари он пайравии 
дигарон бар Ќосими Анвор ба шумор меравад, ки пештар расидагиашро ба суҳбати Шайх 
Зайниддини Хофї зикр намудем. Аз шогирдони Ќосим бошад, «Њазрати Хоља Абдуллоњи 
Самарќандї, ки ќутби ваќти худ буд, ин ќутбият ва сарбаландї аз хидмат ва назари кимёасари 
Мир ёфт» [18, с.183]. Пайрваи дигари ин шоир Мир Махдум мебошад: «Мир Махдумро њазрати 

Мир Ќосими Анвор тарбият намуда ва ўро ба фарзандї ќабул фармуда ва чун хидмати Мир 

некў менамуд ба муќтазои ман худам худам номи ўро Мир Махдум фармуда ва Мир Махдум 
кўчактарин бародарон буд, вале аз баракати тарбияти Мир Ќосим ин бузургї ёфт, ки ба 
Махдумї маќбули њама кас гашт ва Мир Махдум шеър мегуфт» [18, с.184].  

Њамчунин яке аз шогирдони дигари Ќосим, ки Њофизи Саъд ном дошт, ба бебокї машњур 
буда, чунин оврда мешавад: «Њофизи Саъд аз љумлаи муридони Мир Ќосими Анвор аст. 
Валекин чун бебок буда ва пок набуда Мир ўро аз хонаќоњ берун карда ва фармуда, ки хоки 
нопоки њуљраи ўро аз хонаќоњ пок кунанд.... Ва Њофизи Саъд дар он замон аз дарди њирмону 
сўзи њиљрон мурд ва љон аз њаљр набурд ва ќабри ў маълум нест» [18, с.186]. 

Санаи вафоти шоир дар сарчашмањои адабї, таърихї ва илмї се тарз солгузорї гардидааст: 
а) Соли 837/1433 – Љомї дар «Нафањот-ул-унс», Дорушшукўњ дар «Сафинат-ул-авлиё», 

Эдуард Браун дар «Таърихи адабиёти Эрон» (19, с.593-594; 6, с.152; 5, с.536); 
 б) Соли 835/1431 – Давлатшоњи Самарќандї дар «Тазкират-уш-шуаро» [10, с.324], Амир 

Шералихон Лудї дар «Миръот-ул-хаёл» 835/1431;  
в) Соли 835 ё 837 ё 838 њ.ќ. – Ризоќулихони Њидоят дар «Маљма-ул-фусањо», [17, с.27], соли 

835 ё 838 њ.ќ. – Муњаммадалии Мударриси Табрезї дар «Райњонат-ул-адаб».  
 Соли вафоти шоирро бештари сарчашмањо 837/1433 тасдиќ кардаанд, ки дар боло зикр 

гардид. Марќади шоир дар Харљурди Љом аст ва бунёди марќади шоир аз тарафи Алишери 
Навої будааст [10, с.324]. 

Дар охир метавон таъкид сохт, ки Ќосими Анвор соли 757/1356 дар Сароби Табрез таваллуд 
шудааст ва номи пурраи шоир Алї ибни Носир ибни Њорун ибни Абилќосим ал-Њусайнї ат-
Табрезї ва машњур ба Ќосими Анвор буда, љињати эњтирому эътиќод бар аввали номи ў Саид ва 
Мирро илова намудаанд. 

Сафарњои шоир чунин сурат гирифтааст, Балх, Самарќанд, Гелон, Нишопур ва Анпура. 
Сипас дар бозгашт дар Харљурди Љом иќомат ихтиёр намуд ва дар њамон љо вафот кард. Дар 
аснои сафар асосан шоир аз пирони тариќат касби илм намудааст ва худи ў низ дар ќатори 
машоихи бењтарин шомил аст.  

Аз машоихи машњури замонаш, ки касби илм намуда ва ба суњбаташон расидааст, Шайх 
Садруддини Ардабилї, Садруддин Алии Яманї, Шайх Зайнуддини Хофї ва Бањоуддини 
Наќшбанд мебошанд ва муридони Ќосими Анвор, ки эътироф шудаанд, Мир Махдум, Хоља 
Абдуллоњи Самарќандї ва Њофизи Саъд мебошанд.  

 Ќосими Анвор яке аз орифони шоир буда, дар замони зиндагии худ бо офаридани асарњои 
назмиву насрии худ маќоми хосаро дар адабиёти форсу тољик пайдо намуда, аз мероси 
гаронмояаш шоирони баъдї суд љустаанд ва ањли њунару адаб ком ширин намудаанд. Ба далели 
ин ки дар як маќола бањси зиндагинома ва мероси адабии шоир зиёд буд, мероси адабиаш дар 
маќолаи алоњидае баррасї хоњад шуд. 

